
Ndino ndi ejuva enene ku Lena. Oro ejuva etenga ra Lena 
posikore. Ina ja Lena uatja nai kuje: “Kora, Lena, penduka 
musuko uandje!” Ina uatunina Lena eriro ro muhuka. “Eriro 
roje ro muhuka orondi, Lena. Ina ue muraere kutja ove 
mohepa oku kara nomasa moma kaondjero uejuva, kokutja 
uri honge imbi mbimo hongua ijo mitiri joje.”



Lena uaria eriro re romuhuka noku puena otee. Tjimanga eje 
ueri koha mo murungu, erikoho omajo noku rihuikika. Ina 
ua tuna ondjatu je jo sikore.



Ihe ua vatere Lena oku kuta ozondjatate zo zongaku. Ihe ja 
Lena uatja “Ove mo munika naua kasuko kandje oka suverua.”  
Ouo pouvari uauo ooihe na ina veri varanga mu Lena nu 
ave mupe okaru hupito. Ina uemu zerirapo ondjira ombua 
okujenda kosikore noku muzerirapo ejuva eua posikore. 
Kuzambo eje naihe avei pamue ko sikore.



Lena mondjira okujenda ko sikore uari kehio mburuma. Eje 
uari ame ripura novandu avehe ovape mbu mave kahakaena. 
Ozomitiri novanatje varue. Eje uina ua himinue kutja hapo 
ndino eejuva etenga rosikore poo indee.



Omitiri, Omujozikua Sofia uari akurama pomuvero uosikore.
“Moro Lena, ua jakurua tjituezu! Ena randje ouami Sofia nu 



ouami ngu merire omitiri joje. Ua jakurua tjituezu posikore 
jetu ndji. Ove mokara nomerihongero omaua noku hakaena 
kueno mapanga omengi omape.” Ihe uemupa okaru hupito 
nu azerirepo Lena ejuva ndeurisiua norusuvero.





“Oiri ja tono 8! Nga tuute nejuva 
retu etenga.” Omujozikua Sofia 
uaisana Lena no vanatje varue 
oku hita metuuo romahongero. 

“Moro va hongua. Ene randje 
ouami Sofia ngume rire omiti-
ri jenu”. Omujozikua Sofia ueri 
tjuukisa omuini otja nao. Lena 
uina ueri tjuukisa omuini otja 
nai; Ouami Lena mbino zom-
bura hambombari. Kombunda 
janao ovanatje avehe otjiveri 
tjuukisa oveni uina. Omujozikua 
Sofia uaraera kova hongua kut-
ja ouo metuuo romahongero 
ndo mave kara nomeri hongero 
omaua novina ovingi ovipe.





Momurongo uomuhuka 
oruveze ro pouse. Lena 
novakuao vaka njandera 
pendje. Ouo uina veno ruveze 
rokuria ovikuria mbi vaisa kozo 
nganda noku nua omeva.



Oiri tjija tono omurongo na mbari Omujoikua Sofia 
ueveraerere kutja nambano oiri jauo joku jaruka 
kozonganda. Eje ua jandjere okuhepa kovanatje avehe 
ohunga nejuva eua etenga posikiore ndjo. Ina na ihe ja Lena 
vari vemu tjakanene ponganda okuza ko sikore. Lena ueve 
serekarere ohunga nejuva re ndo, ohunga no Mujozikua 



Sofia nokutja eje uari amanjanda vi kueno mapanga ue 
omape posikore. Lena uari nondjoroka tjinene nu monao 
eje otjari nozo ngama zoku jenda kosikore rukuao mejuva 
ependukirua. Ina na Ihe vari no hange tjinene jokutja Lena 
uari no hange mejuva re etenga roku jenda ko sikore.

